
Datblygu a lledaenu gwybodaeth a chyngor ar iechyd a lles cymdeithasol 


	Trosolwg

	Mae'r safon hon yn nodi'r gofynion wrth ddatblygu ystod o ddeunyddiau gwybodaeth a chyngor i hyrwyddo gwasanaethau a chodi ymwybyddiaeth o iechyd a lles cymdeithasol. Mae'r gofynion yn cynnwys cynllunio, dylunio, cynhyrchu a lledaenu deunyddiau gwybodaeth a chyngor.

Mae'r safon hon wedi'i theilwra o SFHAD4.




	Meini prawf perfformiad

Mae'n rhaid i chi allu:

Mae'n rhaid i chi allu:
	Cynllunio'r gwaith o gynhyrchu deunyddiau gwybodaeth a chyngor

P1 nodi diben cyffredinol y deunyddiau gwybodaeth a chyngor

P2 nodi amcanion penodol i'w cyflawni drwy gynhyrchu a lledaenu deunyddiau gwybodaeth a chyngor

P3 sicrhau bod amcanion yn fesuradwy a chyflawnadwy a bod ganddynt amserlen benodol

P4 nodi'r grwpiau targed penodol i'w cyrraedd drwy gyfrwng y deunyddiau gwybodaeth a chyngor

P5 asesu anghenion, cymelliannau a chanfyddiadau'r grwpiau targed

P6 seilio'r amcanion i'w cyflawni ar dystiolaeth o'r hyn sy'n gweithio i'r grwpiau targed

P7 ymchwilio i unrhyw ddeunyddiau presennol y gellid eu defnyddio neu eu teilwra i ddiwallu eich anghenion

P8 ymchwilio i'r modd y gellid integreiddio'r deunyddiau gwybodaeth a chyngor ag ymyriadau eraill i atgyfnerthu negeseuon allweddol

P9 cael cadarnhad o'r gyllideb sydd ar gael ar gyfer cynhyrchu a lledaenu

Dylunio a chynhyrchu deunyddiau gwybodaeth a chyngor

P10 cael gwybodaeth i'w chynnwys yn y deunyddiau gwybodaeth a chyngor a chadarnhau cywirdeb a dilysrwydd y wybodaeth
P11 diogelu ffynonellau o wybodaeth yn unol â gweithdrefnau cytûn
P12 cynllunio'r gwaith o gynhyrchu deunyddiau, gan ystyried yr amser, yr arian a'r arbenigedd sydd ar gael
P13 rhoi'r deunyddiau gwybodaeth a chyngor yn eu cyd-destun i apelio at y grwpiau targed
P14 sicrhau bod y dyluniad a'r cynnwys yn bodloni'r diben a'r amcanion gwreiddiol
P15 sicrhau bod arddull yr iaith ac unrhyw graffeg yn briodol i'r grwpiau targed
P16 sicrhau y cyflawnir gwiriadau er mwyn cadarnhau eglurder a chywirdeb
P17 cadarnhau bod y deunyddiau yn cydymffurfio ag unrhyw ddeddfwriaeth berthnasol, codau ymarfer, canllawiau a gofynion moesegol
P18 nodi pryd mae'n briodol rhoi'r gwaith dylunio a chynhyrchu ar gontract allanol i weithwyr proffesiynol yn y cyfryngau
P19 briffio'n fanwl unrhyw weithwyr proffesiynol yn y cyfryngau sy'n gysylltiedig â'r dylunio neu'r cynhyrchu
P20 ymgynghori ar ddyluniad a chynnwys y deunyddiau gwybodaeth a chyngor gyda'r bobl berthnasol
P21 amcangyfrif "cyfnod silff" y deunyddiau gwybodaeth a chyngor i'w cynhyrchu a'r nifer sy'n ofynnol.

Lledaenu deunyddiau gwybodaeth a chyngor

P22 nodi'r grwpiau targed ar gyfer y deunyddiau gwybodaeth a chyngor
P23 pennu'r dull mwyaf priodol o ledaenu i'r grwpiau targed
P24 cysylltu â sefydliadau, rhwydweithiau neu randdeiliaid sy'n darparu mynediad i'r grwpiau targed
P25 adolygu sut y cafodd deunyddiau gwybodaeth tebyg eraill eu defnyddio
P26 cysylltu ag ymyriadau eraill lle y gallai eich deunyddiau gwybodaeth a chyngor atgyfnerthu negeseuon tebyg
P27 neilltuo amser ac adnoddau i ddosbarthu deunyddiau gwybodaeth a chyngor 

Gwerthuso'r gwaith o gynhyrchu a lledaenu deunyddiau gwybodaeth a chyngor

P28 nodi diben cyffredinol y deunyddiau gwybodaeth a chyngor ac amcanion penodol i'w cyflawni drwy eu lledaenu
P29 monitro'r broses ddylunio, cynhyrchu a lledaenu
P30 pennu meini prawf ar gyfer gwerthuso effeithiolrwydd y deunyddiau gwybodaeth a chyngor wrth gyflawni'r amcanion gwreiddiol
P31 casglu ac adolygu gwybodaeth am effeithiolrwydd y deunyddiau gwybodaeth a chyngor wrth gyflawni'r amcanion gwreiddiol
P32 nodi unrhyw agweddau hollbwysig ar ddylunio neu ledaenu'r deunyddiau gwybodaeth a chyngor sy'n cael effaith ar eu heffeithiolrwydd
P33 ymgynghori â'r bobl berthnasol ar ganlyniadau'r monitro a'r gwerthuso
P34 cofnodi canfyddiadau'r monitro a'r gwerthuso i lywio camau gweithredu yn y dyfodol

	Mae'n rhaid i chi allu:

Mae'n rhaid i chi allu:
	P1 


	Gwybodaeth a dealltwriaeth

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:

Mae angen i chi wybod a deall:


	Deddfwriaeth a pholisïau a gweithdrefnau sefydliadol

K1 deddfwriaeth berthnasol (gan gynnwys hawlfraint), codau ymarfer, canllawiau a gofynion moesegol

Sgiliau cyfathrebu

K2 sut i ysgrifennu deunydd cymhleth mewn ffordd glir a chryno

K3 yr iaith a'r graffeg sy'n briodol ar gyfer y grwpiau targed penodol

K4 sut i gadarnhau bod deunyddiau gwybodaeth a chyngor yn glir ac yn gywir

Lledaenu

K5 y dulliau lledaenu gwahanol sydd ar gael ar gyfer grwpiau targed amrywiol

K6 sut mae dulliau lledaenu gwahanol yn addas ar gyfer mathau gwahanol o ddeunyddiau gwybodaeth a chyngor

K7 yr adnoddau sydd eu hangen ar gyfer lledaenu mathau gwahanol o ddeunyddiau gwybodaeth a chyngor

K8 sut i gysylltu â sefydliadau, rhwydweithiau neu randdeiliaid eraill sy'n darparu mynediad i grwpiau targed

Deunyddiau gwybodaeth a chyngor

K9 pwysigrwydd nodi amcanion penodol ar gyfer deunyddiau gwybodaeth a chyngor

K10 sut i asesu beth sy'n dda am ddeunyddiau gwybodaeth a chyngor sydd eisoes yn bodoli a sut y gellid eu gwella

K11 sut y gellir defnyddio deunyddiau gwybodaeth a chyngor i atgyfnerthu ymyriadau lleol a chenedlaethol

K12 tystiolaeth o'r hyn sy'n gweithio ar gyfer y grwpiau targed amrywiol

K13 pwysigrwydd cynnwys y bobl berthnasol wrth ddatblygu a lledaenu deunyddiau a sut i wneud hynny

K14 sut i fanteisio ar wasanaethau gweithwyr proffesiynol yn y cyfryngau os bydd angen

K15 sut i friffio gweithwyr proffesiynol yn y cyfryngau yn fanwl

K16 sut i amcangyfrif faint o ddeunyddiau gwybodaeth a chyngor sydd angen eu cynhyrchu, gan ystyried eu 'cyfnod silff' tebygol

Delio â gwybodaeth

K17 pwysigrwydd casglu gwybodaeth lawn a chywir a sut i wneud hynny

K18 ffynonellau gwybodaeth, a sut i fanteisio arnynt

K19 sut i gadarnhau cywirdeb a dilysrwydd y wybodaeth a dderbynnir

K20 yr amrywiaeth o grwpiau targed, eu hanghenion, cymelliannau a'u canfyddiadau gwahanol

Monitro a gwerthuso

K21 sut i wahaniaethu rhwng gwerthuso proses a gwerthuso effeithiolrwydd wrth gyflawni amcanion

K22 sut i fonitro'r gyllideb a'r amser a neilltuir i ddylunio, cynhyrchu a lledaenu deunyddiau gwybodaeth a chyngor

K23 sut i bennu meini prawf ar gyfer gwerthuso effeithiolrwydd deunyddiau gwybodaeth a chyngor

K24 sut i gasglu ac adolygu gwybodaeth am effeithiolrwydd deunyddiau gwybodaeth a chyngor wrth gyflawni eu hamcanion gwreiddiol

K25 sut i gofnodi'r canfyddiadau monitro a gwerthuso


Gwybodaeth Ychwanegol 
	Cwmpas/ystod yn gysylltiedig â'r meini prawf perfformiad


	Mae'r manylion yn y maes hwn yn ddatganiadau esboniadol o'r cwmpas a/neu enghreifftiau o gyd-destunau posibl lle y gall yr NOS fod yn gymwys; ni ddylid eu hystyried yn ddatganiadau ystod sy'n ofynnol i gyrraedd yr NOS.  

Noder: Pan fydd unigolyn yn ei chael yn anodd neu'n amhosibl mynegi ei ddewisiadau ei hun a gwneud penderfyniadau am ei fywyd, er mwyn cyrraedd y safon hon, efallai y bydd angen cynnwys eiriolwyr neu eraill a all gynrychioli barn a buddiannau'r unigolyn. 

Pan fydd gwahaniaethau ieithyddol yn y lleoliad gwaith, er mwyn cyrraedd y safon hon, efallai y bydd angen defnyddio gwasanaethau cyfieithu.

Yr unigolyn yw'r oedolyn, y plentyn neu'r person ifanc rydych yn ei gefnogi neu'n gofalu amdano yn eich gwaith

Deunyddiau gwybodaeth a chyngor: taflenni gwybodaeth; taflenni a hysbyslenni; posteri; cylchlythyrau; sticeri a chardiau; fideos; tapiau sain a chryno ddisgiau

Pobl allweddol yw'r rhai sy'n bwysig i unigolyn a all wneud gwahaniaeth i'w les. Gall pobl allweddol gynnwys y teulu, ffrindiau, cynhalwyr ac eraill y mae gan yr unigolyn gydberthynas gefnogol â hwy. 

Ymyriadau eraill:  rhaglenni ysgol; mentrau cymunedol; mentrau cenedlaethol

Eraill yw eich cydweithwyr a gweithwyr proffesiynol eraill y mae eu gwaith yn cyfrannu at les yr unigolyn 

Pobl berthnasol:  cydweithwyr; rheolwyr; defnyddwyr gwasanaethau;  gweithwyr proffesiynol yn y cyfryngau 

Grwpiau targed:  dynion neu ferched; teuluoedd;  plant a phobl ifanc;  grwpiau pobl dduon neu leiafrifoedd ethnig; pobl ddigartref




	Cwmpas/ystod yn gysylltiedig â gwybodaeth a dealltwriaeth


	Mae'n rhaid cymhwyso pob datganiad am wybodaeth yng nghyd-destun y safon hon.




	Gwerthoedd


	Glynu wrth godau ymarfer neu ymddygiad lle y bônt yn berthnasol i'ch rôl a'r egwyddorion a'r gwerthoedd sy'n sail i'ch lleoliad gwaith, gan gynnwys hawliau plant, pobl ifanc ac oedolion.  Mae'r rhain yn cynnwys yr hawliau:

I gael eu trin fel unigolyn

I gael eu trin yn gyfartal a pheidio ag wynebu gwahaniaethu

I gael eu parchu

I gael preifatrwydd

I gael eu trin mewn ffordd urddasol

I gael eu diogelu rhag perygl a niwed

I gael cymorth a gofal mewn ffordd sy'n diwallu eu hanghenion, sy'n ystyried eu dewisiadau ac sy'n eu hamddiffyn hefyd

I gyfathrebu gan ddefnyddio eu dulliau cyfathrebu ac iaith ddewisol

I allu cael gafael ar wybodaeth amdanynt hwy eu hunain




	Datblygwyd gan
	Sgiliau Gofal a Datblygu



	Rhif fersiwn
	2



	Dyddiad y'i cymeradwywyd
	 Mawrth 2012


	Dyddiad adolygu dangosol

	Awst 2014



	Dilysrwydd
	Cyfredol



	Statws
	Teilwriwyd 



	Sefydliad gwreiddiol

	Sgiliau Iechyd



	URN gwreiddiol
	SFHAD4



	Galwedigaethau perthnasol


	Iechyd, Gwasanaethau Cyhoeddus a Gofal; Iechyd a Gofal Cymdeithasol; Galwedigaethau Proffesiynol a Thechnegol Cysylltiedig; Swyddogion Iechyd a Gwasanaethau Cymdeithasol; Gweithwyr Iechyd Proffesiynol Cysylltiedig; Galwedigaethau Gwasanaethau Personol; Gwasanaethau Gofal Iechyd a Phersonol Cysylltiedig



	Cyfres
	Iechyd a Gofal Cymdeithasol



	Geiriau allweddol
	datblygu, cyngor, lles

